
 

 

 

 

 

Në bazë të nenit 12.19 të Statutit të Federatës së Auto Sporteve të Kosovës dhe rregullorës së 

përgjithshme të FASK-ut për Auto dhe Karting Sporte, Kuvendi i Federatës së Auto Sporteve, në 

mbledhjen e mbajtur me datën 25/11/2022 miratoi këtë  

RREGULLORE PER ZGJEDHJEN E LAUREATEVE TE VITIT 

 

I. DISPOZITAT E PËRGJITHSHME  

Neni 1  

Zgjedhja e automobilistëve dhe vozitësve të kartigut, auto/karting klubit, gjyqtarit dhe punëtorit sportiv 

më të mirë (në tekstin e mëtutjeshëm, më të mirët) në Federatën e Auto Sporteve të Kosovës paraqet një 

nga mirënjohjet publike për rezultatet e arritura dhe kontributin e dhënë në afirmimin e auto dhe karting 

sportit si në garat kombëtare dhe ato ndërkombëtare.  

Neni 2  

Zgjedhjes së më të mirëve i paraprinë baza e rezultateve të arritura në arenën kombëtare dhe 

ndërkombëtare.   

Neni 3  

Pas përfundimit të sezonit garues, sipas rezultateve zyrtare të shpaluara nga FASK, nv ceremoninë e 

ndarjes se çmimeve në secilën disiplinë sportive bëhet ndarja e çmimeve për vendin e tretë, dytë dhe të 

parë për garuesit e secilës klasë. Përveç klasave në fund vit ndahen edhe çmimet për tre më të mirët në 

secilën disiplinë garuese (plasmani i përgjithshëm) si dhe tre vendet e para për klubet më të suksesshme 

në secilën disiplinë.   

 

Neni 4  

Bordi ekzekutive i FASK-ut mund të zgjedh edhe garues-in/en e vitit. Për zgjedhjen e garues-it/es të vitit 

vlerësohen rezultatet e arritura në garat zyrtare të organizuara nga Federata në vendin tonë si dhe ato 

ndërkombëtare. Evidenca e rezultateve nga garat kombëtare dhe ndërkombëtare mbahet nga Sekretari i 

Përgjithshëm. Për zgjedhjen e gjyqtarit më të mirë merren parasysh vlerësimet që i janë bërë nga Delegati 

i garave, ndërsa për punëtorin sportiv merret i gjithë kontributi i tij/saj në FASK.  

 

 



Neni 5  

Helmeta e artë i ndahet vozitës-it/es i/e cili tre here me radhe (një pas një), përkatësisht gjithsej pesë herë 

e ka fituar titullin e kampionit të Kosovës në të njëjtën disiplinë. Nëse vozitësi gjatë një viti garues ka fituar 

disa herë titullin e kampionit, për ndarje të helmetës së artë llogaritet vetëm një titull nga ai vit. 

Plaketa e artë i ndahet edhe klubit i cili tre here radhazi (një pas një), përkatësishtë herë e ka zënë vendin 

e parë në konkurrencën ekipore në të njëjtën disipline. 

 

Neni 6 

Helmeta e arte me diamant është trofeu më i madh i cili i ndahet vozitësit i cili tre here e ka fituar 

helmetën e artë. 

 

Neni 7 

Për promovimin e auto dhe karting sportit, Bordi Ekzekutiv i FASK mund të ndajë mirënjohje gazetarëve 

përkatësisht organizatave të informimit publik, të cilët gjatë vitit kanë kontribuar në zhvillimin dhe 

informimin për auto dhe karting sport. 

 

Neni 8 

Për kontributin te veçantë në zhvillimin e auto dhe karting sportit, mund të ndahet mirënjohje sponsorëve, 

zyrtarëve të sportit dhe institucioneve të ndryshme shtetërore. 

 

Neni 9 

Për rezultatet e veçanta të arritura në organizimin e garave, në fund vit mund t’ju ndahet mirënjohje 

organizatorëve më të mirë të garave. 

 

Neni 10 

Vlerësimin e rezultateve të kandidatëve për zgjedhjen e më të mirëve të përshkruara në nenet e më 

sipërme e bën Bordi ekzekutive i FASK apo Komisioni për nominime i përbërë nga tre (3) anëtarë, të cilin 

e emëron Bordi i FASK-ut. Në rast eventual të propozimit për kandidat për nominim të anëtarit të 

komisionit, kandidati i propozuar humb të drejtën e votës dhe nuk merr pjesë në pozitën e propozuar për 

nominim.  

 

Neni 11  

Vendimin mbi shpalljen e më të mirëve e nxjerr Bordi i FASK.  



Neni 12  

Shpërblimet të cilat ndahen në solemnitet me rastin e shpalljes së më të mirëve për vitin garues i 

siguron FASK. Shpërblimet e ndara ekskluzivisht kanë karakter sportiv.  

 

Kjo Rregullore hyn në fuqi nga momenti që aprovohet nga Kuvendi i FASK.  

 

Nëntor 2022          

 

          Kryetari i FASK  

          Ismet REXHEPI 

 


